Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroan enpresa-konfiantzaren indizea jaitsi izanari buruz Nafarroako Gobernuak egiten duen balorazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion: 

Estatistikako Institutu Nazionalak oraintsu eman ditu argitara Enpresa-konfiantzaren adierazle harmonizatuari buruzko 2016ko laugarren hiruhileko datuak. 

Espainian, indize hori % 0,2 igo da; Nafarroan, aldiz, % 3,1eko bat-bateko jaitsiera gertatu da; halatan, Espainian datu okerrenak izan dituztenen artean bigarrenak gara. 

Nafarroako Gobernuak zer balorazio egiten du enpresa-konfiantzaren jaitsierari buruz eta jaitsiera horrek Nafarroako Foru Komunitatearen ekonomian eta irudian daukan eraginari buruz? 

Iruñean, 2016ko urriaren 19an

Foru parlamentaria: Guzmán Garmendia Pérez 

